
DEKLARASYON GOUVÈNÈ ANDREW CUOMO SOU AVÈTISMAN DEPATMAN 
EDIKASYON ETAZINI 

 
“Jan mwen te di nan Diskou sou Sitiyasyon Eta a, eta sa a gen yon kriz nan sistèm edikasyon nou 
an, epi fason nou fè lekòl nou yo pran responsablite pou pèfòmans yo nan edikasyon timoun nou 
yo. Nou pa kapab kite yon sistèm ap kontinye kote n ap depanse pifò lajan nenpòt eta nan 
edikasyon, men nou klase sèlman kòm 38yèm nan rezilta yo. Sa rann yon move sèvis pou elèv 
yo ak kontribiyab yo. 
 
Nou gen yon sistèm ki pwoteje biwokrasi pou edikasyon an mas olye nou konsantre sou 
envestisman nan salklas nou yo. Fòs ki pwoteje biwokrasi sa a kwense refòm nan sou chak 
kalfou, epi poutèt sa, anpil milyon dola nan finansman edikasyon menase kounye a. 
 
Youn nan travay ki prezante nan konpetisyon Kous pou rive Premye te senp – kreye yon sistèm 
evalyasyon pwofesè ki fè pwofesè yo pran responsablite yo pou pèfòmans yo. San okenn dout, 
sistèm eta ate deziyen pou reyalize objektif sa a se yon echèk. 
 
Rapò Sekretè Duncan ki fè konnen New York sou lis siveyans pou echèk reprezante poutan yon 
lòt avètisman ki montre kijan enkapasite distri lekòl yo ki toupatou nan eta a ak sendika yo k ap 
ini an menase kalite edikasyon timoun nou yo. Elèv New York yo an danje kounye a pou pèdi 
anpil santèn milyon dola paske yo pa envante yon sistèm evalyasyon pwofesè yo ki efikas.  
 
Nou bezwen reyalize refòm sistèm sa a ki echwe a nan yon peryòd tan ki kout ak nan yon peryòd 
tan kui long. M ap kontinye refòm sa a yon fason ki dinamik. 
 
Sou yon peryòd tan ki kout, m ap mande Depatman Edikasyon Eta a, distri lekòl lokal yo ak 
dirijan sendika yo pou yo fè vit avèk negosyasyon yo sou yon sistèm evalyasyon pwofesè pou pa 
kite anpil santèn milyon dola pèdi nan finansman federal la. 
 
Sou yon peryòd tan ki long, n ap bezwen restriktire sistèm nan, epitou n ap bezwen chanje lwa 
sou liv yo. Nan ane 2010 la, lejislasyon ki anba kontwòl Asanble a te pwoteje sendika pwofesè 
yo avèk depans elèv yo, epitou li te kreye yon sistèm ki te la pou fè echèk. 
 
Malgre gwo enterè ki genyen pou travay pou pwoteje sitiyasyon ki la kounye a avèk depans ki 
fèt pou siksè elèv yo, eta a dwe vin premye nan pèfòmans elèv yo sou plan nasyonal.” 

